
Hona hemen edonor zoriontzeko tartea. Bere urtebetetze eguna dela-
ko, ezkondu egin direlako edota tituluren bat lortu duelako dohainik,

bazkide direnek nahiz ez direnek tarte hau erabili dezakete. Ekarri
beharrekoa, testua eta argazkia.

Hurrengo alea: martxoak 8.         
Ekartzeko azken eguna: martxoak 4.

Txerrimunik ordainetan

Zorionak bikote! Otsailean
zuen urtebetetze egunak
izan zirenez, zorionak eta
muxu handi bat lagunen
partez. Urteak, badaezpa-
da ere ez ditugu esango,
eh Irati? 

Zorionak  Jokin! Beran-
du bada ere, ez gara
zurekin ahaztu. Besar-
kada handi bat koa-
drilaren partez, “inkog-
nito”. 

Zorionak Mikel ! 
Askok uste dute dela
soilik parrandero
baina guk ederki daki-
gu dela Usurbilen
urrezko soltero. Zorio-
nak kuadrilakoen
partez.

M a r t x o aM a r t x o a

Hurrengo alea

1
8

15
22
29

Intza Apezetxea
Sarasola
2002-II-11
Kaleberri

Jaiotzak

Gregori Belastegi
2002-01-24

Kalezar

Maria Illarramendi
Kaperotxipi
2002-II-13
Urdaiaga

Maria Zinkunegi Arruti
2002-II-17
Urdaiaga

Agapita Garcia
Martin

2002-II-13
Usurbil

Hildakoak

Felisa Izagirre Aldabalde
2002-II-16
Kaleberri

• Udala 37 19 51
• Udaltzaingoa 36 11 12
• Obrak eta Zerbitzuak 37 01 48
• Anbulategia 36 20 13
• Udarregi ikastola 36 12 16
• Udarregi (Kalezar) 36 45 00
• Agerialde ikastetxea 36 38 95
• Oiardo kiroldegia 37 24 98
• Zumarte 37 15 94
• Etumeta 37 20 01
• Taxi geltokia 36 21 78
• D.Y.A. 46 46 22
• Ertzantza 112
• Suhiltzaileak 112
• Larrialdiak 112
• Anbulantziak 112
• Posta Kutxa 36 28 49
• Gure Pakea 37 32 28
• Gure Elkartea 37 17 51
• Arrate egoitza 36 63 40
• Eusko Tren 47 09 76
• Noaua! aldizkaria 36 03 21
• Bake epaitegia 37 23 36
• Oa farmazia 36 12 17
• Iturralde farmazia 36 33 95
• Zubietako Herri Batzarra 37 20 77
• Argindarra (Iberduero) 47 09 76

ai, esan Kexaren bat badu-
zu, kritikaren bat
eskuartean badabil-
kizu edo eta herriko

zerbaitetaz hitz egin nahi badu-
zu guk ikamikan toki bat egin-
go dizuegu.

Eskutitzak izengoiti batekin
sinatu daitezke, baina Noaua!n
argitara emateko guk zuen
izen-abizenak jakitea ezinbes-
tekoa da. Testuak 2000 karakte-
re baino gutxiago izan beharko
ditu.

Eskutitz horiek Noaua! Kultur
Elkartearen egoitzara eraman
edo postaz bidali besterik ez
duzue egin behar.

Astegunetan

6.00/22.00

Asteburu eta jaiegunetan

7.00/22.00

Gainontzeko orduak telefonoz.

Atea itxita aurkitzen baduzu
deitu telefono honetara

943-361112

U d a l t z a i n g o a r e n
o r d u t e g i a

Noaua! hamabostekariak ez du

Euskal Herrira!

Euskal presoak

Gipuzkoako
Foru Aldundiak

diruz lagundutako
aldizkaria

Kultura sailak
diruz lagundutako 

aldizkaria

er irizten?

Errebalida eta
astoaren belarria
Joxe Mari Arzallus
Udarregi Ikastolako idazkaria

AZALA

Zubietako Herri Batzarrak
alkate berria izendatu du

Luze samarra izango litzateke
esplikatzea eta ez dut esango
zergatik ez nuen egin batxilergo-

ko errebalida. Baina orain dela 34 urte
beste bat egin nuen: Valladoliden
Magisteritzakoa. Idatzia gaiak zozke-
taz aterata, erlijiokoak ziren, biak.
Ahozkoa ere zozketaz, eta matemati-
ka. Eta praktikoa, gaia norberak auke-
ratuta. Baina horrekin ez zen bukatu
kontua. Maixutzan aritzeko Falangeko
akanpaldi bat ere egin behar zuen:
abuztu oso-osoa Burgosko Espinosa de
los Monteros herrian lonazko denda
narrats batean. Goizean “firmes” eta
bandera gora; iluntzean ere “firmes”
eta bandera behera. Egun guztia
agindutakoa egiten. Hilabete horre-
tan “Franco” izena jarrita zeukan ingu-
ruko mendi batera igotzea ere derri-
gorrezkoa zen. Eta orduan beste titulo
bat “Instructor elemental de meno-
res”. 

Handik urte pare batera jarri zuten
OHOko legeak oinarrizko batxilergoa
kendu zuen, 14 urte bitarteko ikasketa
guztiak bateratu, hiru urteko batxilergo
berria jarri (BUP) eta errebalida kendu.
PREU kendu eta COU jarri. Eta horrek
iraun du orain dela bost urtera arte.

Horrelako aldaketa guztietan argi-
taletxeek egiten dute negozioa.

Orain dela hamalau bat urte
LOGSE edo delako hori prestatzen hasi
ziren. Orduan ere garrantzi handiko
helburu bat eskola porrota baztertzea
zen. Horretarako jarritako helburuek,
%100ek ez bazen ere, %95ek lortzeko
modukoak izan behar zuten. 

Usurbilen, nire ustez, emaitzak
lehen baino hobeak dira orain, eta
beste hainbat ikastoletan ere hala
izango direla pentsatzen dut. Azkena
egin den berritze honetan, ikastoletan
behintzat eta Euskal Herri osoan ere
baietz esango nuke, eskolak duen fak-
torerik handienari heldu zaio: irakasle-
en berrikuntzan eta eguneratzen asko
saiatu dira. Ikastolek beren patriketatik
eta beste zenbait iturritatik aterata
milioi asko gastatu dute. Proiekturik
onena eginda ere, irakasleek proiektu
horretaz jabetzen ez badira eta horre-
tan trebatzeko aukerarik ematen ez
bazaie, eskola ez da batere aldatzen.

Hemen aipatutako bi aldaketak,
OHO-arena eta LOGSE, “sozialak” izan
direla esango nuke. Orain dela 30
urteko hark irakaskuntza berdina jari
zuen guztientzat  14 urte arte herri guz-
tietan. Azkeneko honek, berriz, ez herri
guz-tietan baina bai auzokoetan, 16
urte arte guztiek ikasten jarraitzeko
modua ematen du. Konpontzeko diru
asko behar duen akatsa du honek:
Hamalau urtetarako ikasketekiko
jarrerak finkatu samarrak egoten dira
eta bakoitzari ondo dagokiona nola
eskaini.

Eta orain nik ezagutu behar dudan
hirugarren “berriketari” buruzko iri-
tziak...?

Errebalida, azterketa gehiago,
ahozkoa ere bai... Jendeak ez dakiela
hitz egiten, matematikan eskas gabil-
tzala... Kontu hauek, zerbait esatea-
rren, Estatu Batuetatik kopiatu dituzte.
Azterketek ez dute eskola bat ontzen.
Zenbait politikoren logika eta erremen-
tariaren mailuarena berdinak dira: kir-
tenak emandakoa. Eta beste zenbait
soinujoleren errepikapenak egiteko ez
du oratoria handirik behar.

Eskolak izaten dituen ontze han-
dienak eskolatik bertatik edo inguruko
interesatuen laguntzatik sortzen dira,
eta beti kostata. 

Baina beste “ondu-nahi” batzuk
ere izaten dira, eta hauxe da azkene-
ko erreforma honen kasua: Eskola
napoleonikoak Europan irauten du
oraindik, Frantzian, Espainian, etab.
Honek, goxoki batzuk agindu bai,
baina  curriculum bakarra izan ohi du:
Estatuaren batasuna eta funtzionario-
ak funtzionatzen. Oso adierazgarria
da prentsan azaldu zena: Espainiko
Gobernuak hiru probintzietan daukan
ordezkaria Hezkuntzako goi-ikuskariei
zer egin behar duten azaltzen. Eta
esan zuena nahikoa “napoleonikoa”
dela uste dut. Hortxe dago errebalida-
ren belarria tente.

Goi-ikuskariek ondo dakite, eta
Espainiako teknikoek esanda gainera,
Euskal Herriko irakaskuntza oneneta-
koa dela, porrotik txikienetakoa dugu-
la eta ordezkari jaun horrek buruan
dauzkan mamorro hoiek beste zerbai-
tegatik sortzen direla.

erriketan

Euskal presoak etxera!

. Pikor- pintura eta
     gotele lanak
. Papereztatze-lanak
. Pintura-lanak oro har

Aristitxo, 8-5.a 20170 USURBIL
MOBILA: 629 46 09 66

RAMON
BARCENILLA

Zer dela eta joan zinen Zerainera bizitzera?
Gurasoek asteburuetan mendi aldera edota leku

lasai batera joateko gogoa zuten. Lagun baten
bitartez, Zerainen baserri bat alokatzeko aukera

zegoela enteratu ginen. Hola, duela 10 urtetik
asteburuero, Aste-Santuetan eta oporretan Zerai-
nera joaten hasi ginen. Ni gustora egoten nintzen
hemen, eta, hala, 19 urte nituela, bertan bizitzen

geratzea erabaki nuen.

Ze ikasketak egin dituzu?
Zizurkilen Natur Zientzietako batxilergoa egin nuen,

Fraisoron. Hurrengo bi urteak Derion egin nituen,
basogintza eta loratzaintzako  goi mailako zikloa.
Amaitzean erabaki beharra nuen unibertsitatera

joan edota lanean hasi. Palentziara edota Madri-
la joan beharra neukan, baina gogo  falta zela

eta, lanean hastea erabaki nuen. 

Zertan hasi zinen lanean?
Eskola bukatu nuenean, basoan hasi nintzen lane-

an. Otiak  garbitu zelai bihurtzeko, zuhaitzak lan-
datu,... orokorrean, basoa zaindu. Egunean 10

ordu egiten nituen, lan fisiko handia eskatzen du,
baina nik oso gustokoa nuen. Gero, aguazilaren

laguntzaile  bezala hasi nintzen. Jubilatu  egin zen
eta orain bakarrik nago. Hala ere, denbora gutxi

barru oposizioak egingo dituzte plaza guztiei
eskaintzeko, eta aurkezteko asmoa dut.

Aguazilak ze lan egiten ditu?
Usurbilen ez da aguazil hitza erabiltzen. Nire lana
han udaleko brigadak egiten duena da. Trafiko 

gutxi dabil Zerainen, horregatik nire lana batez
ere, lorazaintzara mugatzen da asko; arbolak
podatu, landatu... Hala ere, hobiren bat puska-

tzen bada aberia konpondu behar dut, edota 
festak daudenean ere tablatua jarri, ekitaldietara-
ko behar den materiala prestatu... Udaletxetik sor-
tzen den edozein lan egiten dut. Asko gustatzen
zait, ez baitut beti gauza berdina egiten. 

Une oro herritarrekin egon beharko duzu harrema-
netan, ezta?
Zerain oso herri txikia da, 250 bizilagun baino ez
gara. Denok elkar ezagutzen dugu, eta auzo-lana
oso garrantzitsua da. Une oro egoten naiz herrita-
rrekin, honek arazoren bat izan duela, edo beste-
ari hau pasa zaiola... Beti izaten da zerbait.

Egoera zailen bat tokatu al zaizu noizbait?
Ez zait egoera zailik tokatzen, baina duela gutxi
Idiazabalgo mendian piztu zen sutean egotea
suertatu zitzaidan. Ni erretenean nago, eta sute-
ren bat gertatuko balitz, sua itzaltzera jo beharko
nuke. Idiazabalgoa, gainera, oso handia izan zen.
Festak ziren herrian. Arratsaldean hasi, eta hurren-
go eguneko goizeko 9:00ak arte egon ginen.
Eskerrak jende asko hurbildu zela sua itzaltzera,
herritarrek asko lagundu zuten. 

Urte hauetan aldatu al da Usurbil?
Batez ere, handitu egin dela sute dut; etxebizitza
asko eraiki da eta industrialdeak ere zabaldu egin
dira. Horretan ezberdinak dira Usurbil eta Zerain.
Zeraingo hazkundea batez ere, mendia eta natu-
rarekin lotzen da. Turismo aldetik eman nahi zaio
bultzada, herritarrak bertan lan egiteko. Momentu
honetan, XVI. mendeko minak errestauratu nahi
dira. Bestalde, herritar asko ere artzainak dira.  

Agurtzane Solaberrieta

Xabier Dorronsoro
19 urte zituela, Zerainera bizitzera

joateko erabakia hartu zuen. Egun
22 urte ditu eta bertako aguazila

da. Basogintza eta lorazaintza oso
gustokoak ditu Xabierrek.   

Agurtzane SolaberrietaSANTUENEA

Otsailaren hasieran burutu
batzar orokorrean Ibai-

Ondo Elkarteko junta berria
onartu zen. Orain arte egonda-
ko juntari lekukoa hartu eta
hauexek osatzen dute gaur
egun talde berria: 

- Lehendakaria: Agustin
Esnaola

- Lehendakari ordea: Enrike
Uli

- Idazkaria: Ramon Solaberrieta

- Diruzaina: Joango Irazusta

- Bodegeroa: Joxemiel Otaegi

- Bokalak: Joakin Portularru-
me eta Joxe Mari Mendiluze

Junta berriak bi urtez egon
beharko du elkartearen zuzen-

daritzan. Lehendakariaren
kasuan, Agustin Esnaola urte
betez egongo da lehendakari
lanetan, eta, gero Enrike Uliren
txanda izango da beste urte-
betez. 

Juan Ignazio Bengoetxea izan
zen iazko urteko lehendakari
eta bere juntako kide, berriz,
Xanti Azurmendi, Joxemiel Ota-
egi, Angel Aisa, Joango Ira-
zusta, Joakin Portularrume
eta Joxe Mari Mendiluze
izan ziren. 

Junta berriaren egiteko
nagusia elkartearen dinami-
ka ondo eramatea da eta
suerta daitezkeen gorabe-
herei aurre egitea. Besterik
ere badute, besteak beste,
auzoko festak antolatu eta

Sanesteban jaietako plater-tira-
keta prestatu. Aurten, gainera,
urtero egin ohi den elkarteen
arteko mus-txapelketa antola-
tzea Ibai-Ondori dagokio. 

Bestalde, beste gai bati hel-
duz, dagoeneko hasi dira gasa
sartzen auzoan. Azkenean,
auzotarren ametsa egi bilaka-
tuko dela dirudi. 

Ibai-Ondo Elkarteak junta berria aukeratu du

URDAIAGA Joseba Zubeldia

Oztopo berriaren berri

Azken aldian gure auzora
igotzen den errepideari

buruz hitz egin nizuen, auzota-
rrok errepide hau argitzeko
egin genuen sinadura bilketari
buruz, hain zuzen ere.

Errepideak ilun jarraitzen du,
(ea hurrengo kronikan argiztatu
dutela hitz egin dezakedan)
baina badu berrikuntzarik, izan
ere, Santueneatik igotzen hasi
bezain laster ibilgailuak man-

tsotzeko ozto-
poa jarri baitu-
te. 

Oztopo hauek
oso baliaga-
rriak dira
duten funtzioa
betetzeko,
baina, kasu
honetan, jarri
duten lekua ez
da oso egokia
txirrinduzaleen-
tzat. 

Horregatik, honen berri eman
nahiko nuke. 

Igotzerakoan ez dago arazo-
rik, baina jaisterakoan oztopoa
ez da azken unera arte ikusten.

Txirrindulariak aldez aurretik
oztopoa hor dagoeneik ez
badaki, eta salto egitea pen-
tsatzen baduzu, ezbeharren
bat gerta dakioke, izan ere,
berehala baitago hurrengo
bihurgunea eta salto egiteak
sortarazten duen desekilibrioa-
gatik susto handiren bat har
dezake.

Beraz, txirrindaz jaisten den
orori oztopora iritsi baino lehen
abiadura mantsotzea gomen-
datuko nioke. 

Noizean behin Aranerreka-
ra joateko ohitura dau-

kat, bigarren iturriraino. Bertan
ura edan eta buelta. Oso ibilbi-
de polita eta lasaia dela irudi-
tzen zait. Horregatik, lehengo
asteburuan, nire ilobak hartu
eta haruntza joatea otu zitzai-
dan. 

Bidean kontu-kontari eta gaz-
tetxoak gineneko pasadizuak
kontatu nizkien, nola etxekoak
bizilagunekin batera merienda-
tzera joaten ginen Aranerreka-
ra eta hankak bustitzen geni-
tuela errekatxoan. Nire ilobei
ideia zoragarria iruditu zitzaien
eta bizikletan ibiltzera joango
zirela lagunekin. Gainera, ber-
tan ez da kotxerik ibiltzen.

Baina, baina,... a ze usteka-
bea! Lehenengo iturriaren
ondoan sekulako zabortegia
ikusi genuen. Nire ilobei azaldu-
tako leku hark, ordea, ez du
gaur egungoarekin zerikusirik. 

Joseba Pellejerok
(portzierto! inaute-
rietan oso grazioxo
omen zenden, ani-
matzen bazara,
hurrengoan jarri
argazki bat, ja!, ja!,
ja!) behin aipatu
zuen Sanjuan sua
ospatzen den tokia
zaborrez beteta
zegoela, badirudi,
toki batetik kendu
eta bestean jarri

dutela, ustez inork ikusten ez
duen toki batean.

Beno, nik behintzat nire ilobei
Aranerrekara joateko gogoa
jarri diet. Baina, espero dut
zabor pilo hori hortik kentzea. 

Aranerrekako zabortegia

KALEZAR Ainara Uribe

Izena ere apropos jarria
zuen, Felixa, eta horixe zuen

tasun nabarmenena, grazia,
umorea, bizipoza. Niri, ordea,
bestelako lezioa eman zidan,
maitasunaren lezio itzela. Hiru-
rogei urte ezkonduta zeudela
eta erreportaje bat egiteko
aitzakia ona zela eta... bisita
egin genion duela urte eta erdi
edo bi urte inguru, ez dakit,
atzo izango balitz bezala
gogoratzen dut. Ez nuen asko
ezagutu, baina ez zegoen asko
ezagutu beharrik haren graziaz
konturatzeko, begibistakoa
zuen.

Hirurogei urte ezkonduta eta
lehenengo egunean bezala,
mela-mela eginda zeuden
Manuel eta biak, etxeko sofan
gure zain-zain. Egunero esnatu

eta bata besteari zer egin ez
zekitela aritzen zirela kontatu
ziguten, maitasunak jota.

Beste hamaika konturengatik
nabarmentzea mereziko zuen,
ziur. Hori ondo dakite bere
ondoan orduak eta orduak
eman dituztenek. Nik, omenal-

di txiki honetan, bere maitatze-
ko gaitasuna nabarmendu
nahi nuke, hirurogei urtetan
bizirik mantentzen asmatu zuen
zizare hori aitatu nahi dut,
berak eta Manuelek, noski.
Maiteminduta daudenek esa-
ten omen dute badela nonbait
hiri bat inoiz aspertzen ez zare-
na, hiri hori Gaztanaigan eza-
gutu dugu guk. 

Lezioa eman digute Felixak eta
Manuelek eta ondo merezia
dute tarte hau. Behin Euskal
Herrian mundu guztia esnatu
zen azukre ttantta bat ezpaine-
tan zuela eta horretaz kontura-
tu ziren bakarrik muxu bat jaso
edo eman zutenak. Manuel
eta Felixa, urtez urte eta egu-
nez egun konturatu ziren horre-
taz, hirurogei urte osatu arte. 

Agur lezioa eman zigunari
Amagoia MujikaATXEGALDE

Berriro hemen gaude.
Oraingo honetan komun

publikoekin natorkizue. Badi-
rudi etxeko ez diren gauzak
erreazago puskatzen ditugula,
plazan dauden bi komun
publiko egoera txarrean
daude-eta.

Ez baditugu zaintzen erabil-
penik gabe geratzen dira eta
komenigarria da ondo zain-
tzea, noizbait edonork izan
dezake hauen beharra.

Beste gauza batzuk ere
badaude, rotonda berriko
bidean mantsoago joateko
ipini dituzten menditxoak

(abiadura murrizteko neu-
rriak). 

Arazo bat dute, izan ere,

margotu gabe daude oraindik
eta ez badituzu ikusten kotxe-
ak kolpe handia har dezake.

Plazako komunak puskatu dituzte

KALEBERRI Ines Kamino

Imanol Goenaga

Irisasiko kontuak

TXOKOALDE

Irisasi etxean badago zeresa-
nik egunotan, orain dela bi

astetik hona argindarrik gabe
baitabiltza. Jakin izan dugunez,
badira hilabeteak kontratua
egiteko eskaera egin zutela.
Nahiz eta behin eta berriz aha-
legindu, ezetza jaso izan dute

erantzun bezala. Etxearen jabe
izan behar omen da kontratua
egin ahal izateko. Ez giro egon-
go negu partean!

Bestalde, hasiak omen dira Iri-
sasin adingabetuen harrera
zentruko obrak, bide bat ireki
baitute etxearen atzetik. 

Beste gai bati helduz, Akerra
Gaztetxean kontzertua izango
dugu martxoaren 2an. 

Oraingoz SIN talde ermuarra-
rekin hitz egin dute, beste tal-
deren bat ere izango dutelarik.
Larunbata gaua animatzeko
asmotan. Taldeek soilik gaua
alaitu ezingo dutenez, guztiok
gonbidatuak zaudete martxoa-

ko lehen asteburuan Akerra
gaztetxera.

Gazte-kontuak alde batera
utziaz, Euskotren zoriondu
beharrean aurkitzen gara,
azkenean, pare bat hilabetee-
tan gure autoek jasan behar
izan duten torturaren ondoren,
“paso-nibela” asfaltatu baitigu-
te, bazen garaia!

Amaitzeko, berri pozgarri bat
aipatu nahi nuke, duela gutxi
hainbat hilabetetik hona urik
gabe Erroizpeko errekatxoak
ura baitakar berriro, azkenaldi-
ko euriteei esker. 

Ea ba luzaroan honela jarrai-
tzen duen. 

Maria Angeles ArrutiAGINAGA

Neguaren bihotzean sartuak
gara aurtengoan garizu-

man; hasiera hasieratik bakarra
da egiten zaigun deia: barru berri
zaitezte. Negua bera udaberria
izango denaren aurre prestaketa
balitz bezala, soil eta sendo jar-
tzen zaigu agerian.

Zaharkitua denak berria aldarri-
katzen duenaren moduan halaxe
ari zaigu, ezinbestean auzo
dugun herria ere, bizitoki berri
eskean. Denok dakiguna da,
aspaldian etxalde banaka batzuk
kenduta, ez dela mugimendu
handirik izan bizilagunetan.
Lehengoak zahartu eta berriek
nekez lekua topatu.

Txanda eta ahalbideak iritsi ala
etorrarazi direnean berritu polita
hartu du erdigune den gure eli-
zak, hormetako zaharberrituan

bederen; atzetik datozkio etorri
ingurua eraldatuko dioten lanak;
hasiak dira bide bazterretako sei-
naleak, hondeatzaileak, alperrak
eta gainerako tresneriak, bihurgu-
ne nagusiak zabalagotu eta ego-
kitu beharrez; ondoren etorriko
diren etxe berrietarako azpiegitu-
rak antolatzeko. Berritzea datorkio
beraz, eta ez askok nahi bezain
laster, herriari, etxe berriak, jende
berria, zerbitzu berriak etorriko
zaizkio epe laburrean. Hazkunde
orekatu eta egokia nahi litzateke
ikuskizun dugun berrikuntza hone-
tan, orainari erantzun nahi diona
bistan denez, baina, etorkizuna-
ren nolakoa ahantzi gabe gogo-
an edukitzea nahiko genukeena,
gero etorriko direnak gure artean
izan daitezen.

Eskuz aldatua omen da berriki

alkatearen “aginte makila” Ixidro-
ren eskuetatik Xabierrenetara,
erantzukizunak eta ardurak hor
izango dituzte herriarekiko beren
jardueran, uzten baldin badiete
behintzat, baina baita ongi jardu-
nez gero esker ona eta begiru-
nea ere. Itxaropenez helduko
ahal diete berria izango den
mugimendu honi! Norberekerien
marra apur bat jaitsi beharko
dugu eta ordezkari ditugun giza-
seme hauen ahalegina uste onez
hartu.

Aldien sasoiak, natura, herriak,
hitz batean esanda, ikusten dena
aldatu egiten bada, barrutik
garena aldatzen ere saiatu
beharko, zertan aldaturik izango
dugulakoan noski, itxaropenaren
ernamuina bere garaian loratuko
bada.

Badator berrikuntza

ZUBIETA Karmele Urdanpilleta

Urte batzuk pasa dira azke-
neko gabon eskean atera

nintzela. Haur eta heldu talde
ederra osatu ginen. Eguraldiak
asko lagundu ez bazigun ere,

hotza baitzen zen nagusi
orduan, berotzeko erremedioa
bilatu genuen. Izan ere, Aloñak
trikiti txikia jotzen baitzuen, eta
guk dantza egin. 

Hotza  hezu-
rretaraino
sartu zitzaigun
arren, ez
dugu damu-
rik; izan ere,
diru kopuru
ederra baildu
baitzen. Era
honetara,
katekesiko
haurrek
badute egun
zoragarri bat
pasatzera

joateko adina diru. Beraien
alaitasunak merezi du!

Bestalde, honako bertso hau
prestatu dut gure auzoan jaio
berri den mutikoari eskaintzeko:

Hau poza nerea

urtarrilaren 23an

hartu nuen albistea

mutiko berri bat genuela

Intxaurretako auzoan

Antton, izena jarri diote

bizi lagun berri honi,

bere guraso Eva ta Iñaki 

eta arreba Maleni

osasunarekin hazi dezazutela

ZORIONAK bihotzetik. 

Gabon eskea eta auzotar berria

Azken bolada honetan
Aginagako ur-sareak
buruhauste handiak

eragin ditu. Arazoa aspaldikoa
da baina egoera dezente lar-
ritu da azken bolada honetan.
Honi aurre egiteko, Udalak
premiazko neurri bat hartu du
eta diru-partida berezia onartu
du. Bide batez, ur-sarearen
berritze-lanak ere aregotu nahi
dira bai Aginagan eta baita
Zubietan ere. Bietan arazoak
aregaotu egin baitira. 

Errasti-Uriberri Berri adarra
konponduko da lehen-lehenik.
Egoera jasaezina zen eta lar-
rialdiko neurri honekin arazoa
ahalik eta azkarren konpondu
nahi da. Baina bide batez, ur-
sarearen berritze lanekin jar-
raitzea erabaki du Udalak.

Bigarren fase batean, Uriberri
Berri-Espaldi zonaldea edo
gunea berrituko da. Eremu
honetako lanak esleitzeko bald-
intza plegua onartu da eta
kontratazio lanak ere martxan
jarri dira. Hau guztia bider-
atzeko, 2002ko aurrekontuari
eragiten dion kreditu-aldaketa
onartu da. 

Aginagako ur-sarea
berritzeko lanak martxan dira Olarriondoko babes ofi-

zialeko etxeen proze-
sua hasi da. Lurren errekalifi-
kazioa egin da. Laster arau
subsidiarioak aldatuko dira
250 etxe horiek eraiki  ahal
izateko. Otsailaren 14ko udal-
batza berezian eman ziren
urrats hauek. Dena zehazte-
ko dagoen arren, etxeekin
batera urbanizazioa ere
egingo da: aparkalekuak,
jolas parkeak, zonalde ber-
dea...

Olarriondon 250
etxe eraikiko dira

▲

Ur-sareak premiazko irtebidea eskatzen zuen.

Santuenean gas naturala
zabaltzeko obrak hasi

dira. Aspaldiko egitasmoa
zen baina lur-sail bat erosi
beharra zegoen eta azkene-
an Udalak tramite guztiak
bete ahal izan ditu. 

Gasa zabaltzen hasi
dira Santuenean

▲

Orain arte udaletxean aritu dira lanean
Gizarte Zerbitzuetako langileak. Aurre-

rantzean, Txaramuton eskainiko da zerbitzu
hau. 

Ordutegia betikoa izango da: asteartetan
eta  ostegunetan, 9:00etatik 13:30etara.
Hitzordua hala ere, beharraren arabera,
beste egun baterako egin daiteke. Telefonoz
ere egin daitezke kontsultak, honako telefo-
no zenbakian: 943 37 71 10.

Argazkian ageri den baxuan kokatu dira
bulego berriak, Txaramutoko etxe berrietan. 

Txaramuton kokatu dira Gizarte 
Zerbitzuen bulego berriak  

Artzabalgo etxeen zozketa azkenean
otsailaren 27an egingo da

Tirabirak tirabira, atzerape-
nak atzerapen, azkenean
zehaztu da Artzabalgo

babes ofizialeko etxeen zozke-
ta eguna. Otsailaren 27an
egingo da zozketa udal pleno-
aretoan, notario aurrean, arrat-
saldeko 18:00etan hasita.
Otsailaren 14an (maiteminduen
egunean, hain zuzen) udal-
batza berezian behin betiko
zerrenda onartu zen. Baina
prozesua ez da amaitu, ez
behintzat ezinduentzat. Hauek
pittin batean itxaron beharko
dute. Udalak ezinduei zuzen-
duriko etxeen zozketa hobeto
aztertzea erabaki baitu.

Beraz, argia ikusi du azke-
nean Artzabalgo babes
ofizialeko etxeen auziak. Zen-
baitzuk lasaitasun ederra hartu
dute, emaitza jakiteko irrikitan
daudelako asko eta asko.
Zozketa eguna atzeratuz joan
da baina hasieratik oinarrietan
zeuden pausoak eman dira.
Eztabaida nagusia ezinduei
zuzenduriko etxeetan kokatu
da. 

Ezinduei zuzenduriko etxeak
bi izango dira, legeak hala dio-
lako.  Udal-gobernuak, dena
den, hirura zabaldu nahi zuen
kopuru hori. Azkenean, bitara
mugatuko da ezinduentzako
etxeak. Bestetik, ezinduentzat
diren etxeak ondorenean ere,
ezinduentzat izatea ziurtatu
nahi du Udalak. Azken hau

oraindik argitzeke dago. Baita
ezinduentzako etxeen zozke-
tarako baldintzak ere. Mugikor-
tasunaren arabera, gurpil-aulki-
etan daudenak lehentasuna
omen dute. Guzti hori argitu
bitartean, udalak ezinduentza-
ko etxeen zozketa atzeratzea
erabaki du. 

Beste 46 etxeen prozesua,
ordea, aurrera doa.
Dagoeneko zehaztuta dago
aukeratutakoen zerrenda. 

Zozketa otsailaren 27an egin-
go da arratsaldeko 18:00etan.
Notario aurrean egingo da eta
onarturiko 194 lagunen izenak
banan bana sartuko dira
bitrinetan. Ondoren bitrina
nahastu, koktelera bat bail-
itzan, eta izenak banan bana
aterako dira. Lehen 46
lagunentzat izango dira etxeak.
Gainontzekoekin itxaron-zerren-
da moduko bat egingo da.
Gerta daiteke aukeratutako
batek ondoren etxea ez
onartzea, besteak beste, jada
beste etxe bat eskuratu due-
lako. 

Imanol Ubeda

Eraikitze lanak aurrera doaz, dena den, azkarrenik datorren urtean banatuko dira giltzak.

KRONOLOGIAKRONOLOGIA
Irailak 10/urriak 9- Informazioa

eskuratu eta izena emateko
epea zabaldu zuen Udalak. 

Abenduak 12- Tribunalak
izena eman zuten kasu guztiak
aztertu eta behin behineko zer-
renda osatu zuen.

Abenduak 17- Zozketan parte
hartzeko aukeratuen zerrenda
eman zen aditzera. Guztira 295
lagun. 

Urtarrilak 7- Baztertuei
alegazioak egiteko epea
amaitu zitzaien.

Urtarrilak 21- Alegazioak
aztertzeko bildu zen berriro tri-
bunala. Osatzeke zeuden expe-
dienteak aztertu ziren, Eusko
Jaurlaritzaren arauei jarraituz.

Urtarrilak 29- Behin betiko zer-
renda zehaztu zen. Udalbatzak,
ordea, mahai gainean utzi zuen
azken erabakia. 

Otsailak 14- Udalbatza berez-
ian 46 etxebizitzetarako behin
betiko zerrenda onartu zen. Ezin-
duentzako promozioa, berriz,
mahai gainean uztea erabaki
zen.

Otsailak 27- 46 etxebizitzen
zozketa. Arratsaldeko 18:00etan,
pleno-aretoan notario aurrean. 

Ezinduei zuzenduriko etxeen
zozketa atzeratu egin da

Nola egingo da zozketa?

ARTZABAL, ZENBAKITAN
295 aurkeztutakoak

194 onartuak

95 baztertuak

46 etxebizitza



1996. urtean Donostiako
eta Usurbilgo udalek
Zubietako Herri Batzarra

osatzea erabaki zuten. Asmoa,
administrazioaren osagarri iza-
tea. Harrez gero, bitan hartu
du Herri Batzarraren ardura
Xabier Arrregi irakasleak. Plan
partziala onartu denetik, eta
oztopoak mila izan arren,
gogotsu ikusten zaio alkate
berriari.

Berriro alkate zaitugu,
Xabier. 

Herri-batzarraren buru banaiz
ere, gure artean oso mamituta
dugu lan-talde bat garela.
Kasu honetan, gure artean sin-
tonia badago eta hori oso
garrantzitsua da. Legealdi
hasieran egitasmo batzuk
genituen eta horiek manten-
duko ditugu orain ere. Ildo
berberak jarraituko  ditugu. 

Zeintzuk izango dira, beraz,
helburu nagusiak?

Hasieratik esan dugu Zubieta
une erabakigarrian aurkitzen
dela. Urte askotan geldialdi
batean egon da maila guztie-
tan: administrazioan, lehengo
erakundeak porrot egin eta
besterik sortu ez zelako. Hirigin-
tza aldetik ere, gauza gutxi
egin da urte hauetan. Herri
dinamikari dagokionez, zeregi-
na handia da. Zubietak une
indartsuak izan ditu baina
azken 2-3 hamarkadatan
behera etorria zegoen. Lege-

aldi hasieran plan
batzuk martxan jar-
tzeko egitasmoa
azaldu genuen.
Horietako batzuk
dagoeneko onartu
dira: plaza ondoan
egitera doazen urba-
nizazioa. 96 etxebizi-
tza egingo dira eta
horietako asko zubie-
tarren esku geratuko
dira.  Frontoi estalia
eraikitzea oso inpor-
tantea da ekipame-
duen beharra handia
baita. 

Bide sarea berri-
tzea, saneamendua,
kulturgintza... asko
dago egiteko orain-
dik. 

Donostia eta Usur-
bilgo udalekin zer
nolako harremanak
dituzue?

Orain arte geldiune batean
egon gara udalek ez dutelako
Zubieta aintzat hartu. Bi uda-
len menpe egonda, bi udalen
arteko kontsentsua eta ados-
tasuna beharrezkoa zen gau-
zak aurrera eramateko. 

Orain, beraz, kontsentsua
handiagoa da.

Adostasun bat lortu da plan
partzialarekin eta emaitzak las-
ter ikusiko ditugu. Baina jada-
nik entzun ditugu kanpai
hotsak. Donostiak baditu

Zubietari begira beste nolabai-
teko plangintza batzuk, nahiko
erasokorrak. Usurbilgoaren
jarrera, ordea, bestelakoa da.
Zubietako izaera errespetatze-
aren aldekoa. 

Zer egin daiteke horren
aurrean.

Gure eskuduntzak oso murri-
tzak dira. Ia soilik protesta egi-
teko aukera baino ez dugu,
ahal den neurrian herriari jaki-
narazi eta neurriak hartu. Guk
proiektuak egiten ditugu
baina gure ahalmenak txikiak

Xabier Arregik bigarrenez hartu du
Zubietako Herri Batzarraren alkatetza

Igandetan ganba-ziri mundialak! Aritzeta 2-2 1.A
Tel.:  943 36 19 51

Arizeta Kalea,1
Tlf 36 21 64
USURBIL

Xabier Arregik hilaren 8an hartu zuen alkate kargua.



Ixidro Zalduak bete ditu
azken urte hauetan alkate
lanak, edota ofizialki esan-

da, Zubietako Herri Batzarraren
lehendakari beharrak. Pozik
dago azken boladan Zubietak
eman dituen urratsengatik,
baina oraindik temati lan egin
beharko dela aitortu digu. 

Pozgarria izango da plana
martxan ikustea, ezta?

Alkate aldaketa egin zenean
Xabierrek eta biok balantze
moduko bat egin genuen eta
poz handia hartu nuen orain
arte egindakoa ikusita. 

Plan partzialak lehentasuna
izan du baina urte askotan
saneamendurik ez da egin. Ur-
horniketa ere oso garrantzitsua
da. Arazo horiek ez ditugu
ahaztu behar. 

Alkate izanda, batzuekin eta
besteekin aritu behar izan duzu.
Zer moduko harrera egin zaizu?

Oso ona, batez ere bi alkate-
en aldetik. Erlazioa ona dugu
udalekin eta arazoak izan dire-
nean alkateekin hitz egin eta
arazoak asko aurreratu dira. 

Plan partzialarekin arazoak
izan ditugunean, Odon Elorzak
berak ere lagundu du aurrera
egiten, jendea lanean ipiniz.
Baina arazoak ere izan ditugu
zubietarron artean, batez ere,
lur-jabeekin.

Dena den, Zubieta azukre
koxkor bat izan daiteke Donos-
tiarentzat?

Argi dago Donostiarentzat oso
interesgarriak direla hor dauden
terreno batzuk. Baina gu guztiz
kontra azaltzen bagara, ez
dugu ezer lortuko. Beraiek,
ordea, kontuan izan dezatela
Zubietan herri bat dagoela. 

Batzutan beste batzuen
proiektuak atera dira aurrera
baina guk aurkeztutakoak ez.
Hala ere, argi utzi behar diegu
gauza bat: proiektuak egin
baina gurk aurkeztutakoei ere
bidea eman. 

Azkenik, alkate-lana eraman-
garria egin al zaizu?

Gogorra ez zait egin, talde
bezala funtzionatzen dugulako.
Berdin zaio nor den alkatea,
denon artean egiten dugu lan.
Xabierrek hartu du kargua
baina guk berdin jarraituko
dugu lanean.

Imanol Ubeda

Otsailaren 8an egin zen
ekitaldian ez zuten

hutsik egin Usurbil eta
Donostiako alkateek. Biek
Ixidro Zalduaren lana gorai-
patu eta Xabier Arregiri ongi
etorria egin zioten. Bide
batez, Zubietako Herri Batza-
rrak duen garrantzia bir-
baieztatu zuten bi alkateek,
Jose Antonio Altunak eta
Odon Elorzak.

Donostiako alkateak
Zubietako Batzarrak izan
duen garrantzia ekarri zuen
gogora eta, bide batez,
1996ko Herri Batzarraren
beharra azpimarratu zuen:
“Batzarra eratu eta gara-
tzea, Zubietako historia, nor-
tasuna eta gure hiriarentzat
duen garrantzia aitortzea
da”.

Era berean, Odon Elorzak
Zubietako bi alkateen lana
nabarmendu zuen aipatu
prentsaurrekoan: “Seguru
nago proiektu berri guztiak
gauzatu ahal izango direla
Ixidro Zaldua eta Xabier
Arregi bezalako pertsonei
esker”.

Jose Antonio Altuna  
eta Odon Elorzaren
onespenarekin 

▲

San Esteban kalea, 8
TLF 36 27 70

20170
USURBIL

kafe berezia
J. Orb

egozo
Iturgintza - Gasa - Berokuntza

37 29 37 - 36 59 26☎Bizkarra 1, 1.esk.

Ixidroren lekukoa Xabier Arregik hartuko du.

Ixidro Zaldua:
“Oraindik asko dago egiteko” 

Erotuta dabil eguraldia.
Otsaila kazkabarrarekin hasi
genuen. Eskerrak Iñauterietan
udaberriko giroa egin zuen!
Azken egun hauetan, ordea,
berriro aldatu zaigu giroa eta
hotza itzuli da berriro, garaiak
agintzen duen bezala.

Nahastua dabil
eguraldia

▲

Odol Emaileen Elkarteko
ordezkariek deialdi berri bat
egin dute. Martxoaren 4rako,
astelehena, iragarri dute odol-
ateratze berria. Beti bezala,
Osasun Zentroan, 19:00etatik
aurrera.

Odol ateratzea,
martxoaren 4an

▲

Nekazal jarduera dutenentzat
ur kontsumorako nekazal tarifa
eskatzeko, edo lehengo eskae-
rak berritzeko garaia da. Argibi-
deak jasotzeko deitu udalera:
943 37 19 51. 

Ur kontsumoari
buruzko oharra

▲

Azoka Askatasuna
plazara igaro da

▲

Iñauterietako kronologia
argazkitan

Ikastolako txikien jaialdia kiroldegian.

Streptesa ere ikusgai egon zen arratsaldean.

Marrazki ugari egin zituzten inauteri festan.

ONVI eta guzti etorri ziren extralurtarrak. 

Herriko txikienek ekin zioten
aurtengo Inauteri festari.

Ostiral goizean, kiroldegia jen-
dez gainezka zegoela, eman-
daldi polita eta atsegina eskai-
ni zuten Udarregi Ikastolako
haurrek. Musikaz lagundurik,
dantza-saioa bikainak egin
zituzten gehienek, beste
batzuek ordea, euren erritmo
propioa jarraitu zuten.

Ostiral arratsaldean Ikasto-
lako gaztetxoen txanda

izan zen. Maila ezberdinetako
ikasleek ikuskizun ezberdinak
antolatu zituzten jaialdirako;
antzerkia, telebista- saioak,
dantzak... streptes-a egitera ere
ausartu ziren batzuek. Azken
finean, inauteriak ziren... Irakas-
leek ez zituzten une lasaiak
igaro, batez ere ikasleak euren
imitazioak egiten ikustean.

Larunbat goizean herriko
gaztetxoen txanda izan

zen berriz ere. Gazte Asanbla-
dako kideek haur-jolasak anto-
latu baitzituzten pilotalekuan.
Marrazkiak, aurpegiak margo-
tzeko aukera, jolas ezberdine-
tan aritzeko aukera parega-
bea izan zen. Extralurtar txikien
inbasioa zirudien hark. Lan
ederra izan zuten egoera
gobernatzen!

OVNI gutxi ikusi baziren ere,
mota ezberdinetako

extralurtarrak ikusi genituen
herriko kaleetan barna. Batzuk
hiru begi zituzten, beste batzuek
antenak, batzuk berdeak... aus-
kalo ze galaxiakoak ziren herrira
azaldu ziren hauek. Hala ere, ez
ziren oso urrutikoak, euskal kul-
turaren berri baitzuten batzuek.
Izan ere, afaltzerako orduan,
sagardo kupela izan baitzuten
aldamenean, a ze paotxa!

salda

Lapurretak ugaldu egin dira
azken hilabeteotan

Azken bi hilabeteotan
lapurretekin zerikusia
duten sei salaketa jarri

dira.  Atea apalankatzea edo
txartel batekin giltzatu gabeko
zerraila irekitzea dira “modus
operandi” ohikoenak. Ez da
atxiloketarik egin oraingoz.
Lapurreta-kopurua altua bada
ere, herri lasaian bizi garela
esan daiteke. Beraz, ez da
alarma pizteko unea. Hala ere,
lapurren bisitak ahalik eta
gehien oztopatu asmoz, hain-
bat aholku bildu ditugu. Dena
den, edozein zalantza edo
susmo izanez gero, Udaltzain-
goa eskura duzue betiko tele-
fono zenbakian: 943 36 11 12.

- Irratia piztuta utzi kalera ate-
ratzerakoan, etxean norbait
dagoen itxura emateko. 

- Desbideratu deiak. Etxean
inor ez dagoela egiaztatzeko
deitzen baldin badute ere, beti
erantzungo du norbaitek. 

- Markatu gauza baliotsuak,
lapurtzen badizkizute ezagutu
ahal izateko. 

- Dirua eta bitxiak gorde ban-
ketxeko segurtasun kutxan.

- Ez erakutsi
aberastasunik
jendaurrean.

- Bakarrik bizi
bazara ere,
jarri izen bat
baino gehiago
buzoiko txarte-
lean. 

- Itxi leihoak
etxetik irteten
duzun bakoi-
tzean. 

- Beheko
solairu batean
bizi bazara, itxi
ondo leiho zein
ateak. 

- Aldatu sarraila honako kasu
hauetan: etxebizitza berri bate-
an bizi izaten jartzean, aurrez
alokaturik egon den etxe bat
alokairuan hartzean, etxea
berritu baduzu eta langileren
batek giltzak eskura izan badi-
tu, eta giltzak galtzen dituzun
guztietan. 

- Jarri atean behatxulo pano-
ramikoa, atea jotzen duen per-
tsona osorik ikusi ahal izateko. 

- Etxeko atea blindatua bal-
din bada, egiaztatu markoari

eusten dioten patillak horman
ongi sartuta daudela. Blindatua
ez baldin bada, gutxienez ixte-
ko bi puntu izan behar ditu, ez
du tarterik egon behar atetik
lurrera eta giltzarriek altzairuzko
pibotez eta metalezko angeluz
indarturik egon behar dute.

- Jokatu elkartasunez. Deitu
Udaltzaingoari bizilagunen
baten etxean gauza arrarorik
sumatzen baduzu.

Imanol Ubeda

Otsailaren 10ean Ertzain-
tzak hainbat atxiloketa

egin zituen Aginagan. Eguer-
di aldean egin ziren aipatu
detentzioak baina lau egu-
netan ez zen operazio honen
berririk eman. Epaileak sekre-
tupean eraman nahi izan du
kasu hau, horregatik ez zuen
Ertzaintzak honen berririk
eman. 

Operazioa, ordea, iazko
udatik dator. Guztira 11 izan
dira atxilotuak eta horietatik
zortzi espetxeratu dituzte: R.
L. I., J. C. R. S. eta I. O. G. bil-

botarrak, G.B.A. gipuzkoarra,
J.A.N.G. nafarra, M.B.F. eta
P.P.V.O. holandarrak eta
P.P.L.Q. kolonbiarra.

Poliziak 26 kilo speed, pisto-
la bat, droga neurtzeko apa-
railua eta konputagailuak
aurkitu zituen. Ertzaintzak
zabaldu duen idatziak dioe-
nez, sare honek Europatik
zetorren speed-a banatzen
zuen Hego Euskal Herrian
zein Espainian. Herrizaingo
Sailak egindako ikerketaren
arabera, droga auto handie-
tan ekartzen zuten. 

Ustez drogarekin harremanatuta dauden hainbat
lagun atxilotu zituen Ertzaintzak Aginagan

26 kilo speed atzeman ziren operazioan.

Kalera irtetean giltzatuta utzi beti etxeko zerraila.



Lan bila etorri ohi dira.
Batzuk egoera larri bate-
tik ihesi, beste batzuk

etorkizun hobe baten bila.
Guztiak, ustezko ongizatearen
gizartean bizi nahi dute.
Baina bizitza ez da erraza,
eta are gutxiago kanpotik
datorrenarentzat. Horregatik
hauetako asko dira Gizarte
Zerbitzuetara jotzen dutenak.
Aldameneko taulan ikus dai-
tekeen moduan, 17 dira etorri
diren familiak. Gehiengoa
errumaniarra bada ere, bra-
sildar asko dira guregana
hurbildu direnak. Jatorri
ezberdinekoak baina denak
helburu berberarekin: Usurbi-
len lan eta bizitzera. 

Noski, badira epe labur
baten ostean alde egin dute-
nak. Baina herrian geratzeko
asmo sendoa azaldu dutenak
17 famili izan dira. 

Gizarte Zerbitzuetako lagun-
tzaileek argitu digutenez, ez
dira soilik dirlaguntza bila hur-
biltzen. 5 familia izan dira
asmo horrekin euren bulegoe-
tara azaldu direnak. Gehien-
goa, ordea, lan bila dator.
Piper eta alga biltzea izan da
hauetako askoren arreta
bereganatu dutenak. Baina
badira sukaldaritzan aritzeko
asmoarekin iritsi direnak.

Lehen esan bezala, ez da
erraza kanpotik etorri eta

atzerritar sentitzea. Hizkuntza
menderatu ez eta gainera
aurrera egiteko lan desatsegi-
nak egin behar. Horregatik,
Etorkin guztientzat lagungarri
izaten dira Gizarte Zerbitzuak.
Bi dira gizarte laguntzaileek
bideratu dituzten zerbitzuak: 

1. Dirulaguntza eskaerak.

2. Tramitazio ezberdinak
bideratzea. Batzuk, lana egi-
teko behar den agiria eskura-
tzera jo dute gizarte lagun-
tzaileengana. Familia osatze-
ko laguntza eskatzera ere
etorri dira. Eta badira osasun
txartela eskuratu edota lan
eske hurbildu direnak.

Nabarmentzekoa da gehie-
nak egoera kaxkar bat gain-
ditu asmoz urrundu direla sor-
territik. Horrega-
tik Hego Euskal
Herria helmuga
egokia izan ohi
da. Hemen bizi-
kalitatea ona
delako eta inork
egin nahi ez
duen lana ere
badagoelako.
Arazoa legediak
zehazten du,
izan ere, lan-
baimena esku-
ratzea ez baita
erraza. Baina
hori beste kontu
bat da.

rrep

MASAJE LEKUA

Kale nagusia, 44- behea
LASARTE-ORIA

Kima
Kirol masajea eta masaje terapeutikoa

TEL. 36 61 97

LATAILLADE
ITURGINTZA GAS ETA BEROGINTZA
I N S T A L A K U N T Z A K

ARIZTITXO KALEA, 8 BEHERA
20170 USURBIL

TLF: (943) 36 26 35- 36 33 48
Mobila: 609 888021

Etorkin asko hurbildu dira gure
herrira azken urte hauetan 

Pipar biltzera etortzen dira etorkin asko.

JAIOTERRIA

Sarajevo (Bosnia)

Portugal

Afrika

Errumania

India

Polonia

Brasil

Dominikar Errepublika

Suedia

Ekuador

Guztira

GERATU 
DIRENAK

-

3

2

4

-

1

2

1

1

1

15

ZENBAT 
FAMILIA

1

3

2

4

1

1

2

1

1

1

17

PERTSONA 
KOPURUA

1

7

4

11

1

1

6

1

1

5

38

Ez dira soilik dirulaguntza
bila etortzen

portaia

Monday Smart Santue-
nean egin ditu azken
bi urteak. Gustura bizi

dela aitortu digu. Lasarten egi-
ten du lan baina Usurbil du bizi-
toki, emaztea eta alabarekin
batera. Beste famili batekin
konpartitzen du alokairuzko
pisua, “guk bakarrik ezingo
genuke pisurik hartu”. Martin
Berasategiren jatetxean egiten
du lan eta bertan ere pozik
dago nagusiak ematen dion
tratuarekin.

Noiz etorri zinen Usurbilera?

Duela sei urte etorri nintzen
Euskal Herrira. Lehen Madrilen
sei urte egin nituen. Lan bila
etorri nintzen 1991n. 1992an
Olinpiadak baino lehen Madril-
go Gobernuak etorkinen egoe-
ra erregularizatu asmoz kanpai-
na bat burutu zuen eta ni horri
esker lortu nuen erresidentzia-
baimena. Horrela konpondu
zen nire egoera.

Martin Berasategirekin egiten
duzu lan Lasarten, ezta?

Bai hala da, sukaldari lanetan
ari naiz eta oso gustura nago.
Lasartera etorri nintzen hasiera
batean, duela bost bat urte.
Eta gero pisu bat hartu nuen
alokairuan hemen. Azken bi
urteak hemen egin ditut, San-
tuenean. 

Sukaldari lanetan, beraz, gus-
tura ari zara. 

Herri bakoitzak estilo ezberdi-

na du. Kultura ezberdinak dira.
Nik hala ere, gustukoa dut
hemen egin eta eskaintzen
dena.

Zer da faltan botatzen duzu-
na?

Hona etorri nintzenean familia
Nigerian geratu zen. Duela urte
t' erdi paperak lortu nituen nire
emaztea eta nire alaba hona
ekartzeko. Nire semea, han
dago oraindik, nire gurasoekin. 

Etorkinen egoera ez da
gozoa, zer nolako egoeran
zaude zu?

Nik erresidentziarako eskubi-
dea dut eta lan-baimena ere
badut. Paperak baditut baina
arazoa hor dago. Euskal
Herrian zailtasun handiak
daude paperak lortzeko

Santuenean bi urte egin ditu-
zu. Gustura bizi al zara?

Bai, gustukoa dut. Oso lasai
bizi gara, arazorik gabe. Eta
lantokiko nagusiarekin ere oso
gustura nago. Sagardotegiko-
ek gainera asko lagundu digu-
te. Arazoren bat dugunean
beti laguntzen digute. Eta gure
pisuko jabeak ere berdin.

Sagardoa gustukoa al duzu?

Bai, askotan pasa naiz.
Menua ere gustukoa dut. 

Eta Euskararekin ausartu al
zara?

Gaztelania zaila egin zitzai-
dan baina orain moldatzen
naiz. Euskararekin ere ausartu
naiz. Hemen egonda, gainera,
errazagoa egingo zait. 

Imanol Ubeda

Monday Smart:
“Oso gustura bizi gara Santuenenean”

Martin Berasategik Lasarten duen jatetxean egiten du lan Monday Smart nigeriarrak.

ESTETIKA ZENTROA
LOURDES LARRAÑAGA- Depilazioak

- Aurpegiko tratamendua
- Manikura
- Betileen permanentea eta tintea
- Azaleko garbitasuna
- Makilajea
- Masajeak
- Solariuma

Irazu kalea, 12-behea
Telf: 943 36 28 87

Kale Nagusia, 9 USURBIL
Tlf. 943 37 33 48
      943 37 09 13

arkesaneko
      petriletik

Olioa birziklatzeko auke-
ra inoiz baino erreza-
goa da. Orain arte

etxeetan jasotako olioa birzikla-
tzeko, bildutakoa San Markose-
ra eraman behar zen. Urritik
hona gauzak bestelakoak dira.
Birziklatzea gaur egun boronda-
te kontua baino ez da. Izan ere,
lan erraza eta erosoa suertatzen
da. Soilik egun bat memorizatu
beharra dago: hilabeteko lehen
asteazkena. Gainera, Autobusa
ia portaileraino iristen da. 

Ingurugiroa zaindu asmoz,
azken urte hauetan asko dira
aurrera eman diren ekimenak.
Hortxe dira kontainer ezberdi-
nak. Jendearen inplikazioa ere
handia da. Euskal Herria birzikla-
tzeko joera handia duten
herrien artean kokatzen da. Ura-
ren kalitateaz kezkatuta, San
Markos mankomunitateak olioa
birziklatzeko kanpaina abiarazi
zuen. Izan ere, etxeetako ur-
saretik ibaietara doan olioak
pelikula bat osatzen du oxige-
noaren transmisioa kaltetuz.
Honen ondorioz, ekosistema
eraldatzen du. 

Ez hori bakarrik, uraren kalita-
tean ere eragiten du olioak.
Uran eta depuradoreetan ere.
Olioaren hondakinak ur-garbi-

tzaileen funtzionamendua zail-
tzen dute eta instalakuntza
hauen biziraupena murriztu.
Beraz, konpromisoak hartzeko
arrazoiak soberan dira. Birzikla-
tzeko ditugun erraztasunei erre-
paratuz, borondatea baino ez
da behar olioaren birziklatzeari
adarretatik heltzeko. 

Urriatik hona hilabetero etor-
tzen da olioa biltzen duen furgo-
neta, lehen asteazkenean zeha-
tzago esanda. Era honetan,
badakigu etxean erabilitako
olioa noiz birziklatu behar
dugun. Ez utzi beste baterako
eta ikusi zein ordutan pasako
den zure etxe ondotik.

Imanol Ubeda

Ingurugiroa etxetik bertatik zaindu
dezakegu olioa birziklatuz 

9:00-11.00 Kaskoan, frontoi atzean. 

11:05-11:15 Aginagan, Ariztitxo plazan. 

11:25-11:40 Txokoalden, Portu baserriaren aurrean .

11:45-12:00 Santuenean, Ibai-ondo Elkartearen aurrean.

12:10-12:25 Zubietan, Eliza atzean. 

12:30-12:40 Txikierdin, Txikierdi jatetxearen aurrean. 

12:45-13:00 Kalezarren, Komentuaren aurrean.

Datorren zita, martxoaren 6an

Hileko lehen asteazkean egiten da olio bilketa.

Etxeetan ostalaritzan baino olio gehiago erabiltzen denez, ardura guztiona da.

USURBILEN BILDU
DENA, LITROTAN

URRIA 7
Hurbildutako pertsonak:        8
Bildutako litroak:  15

AZAROAK 7
Hurbildutako pertsonak:      19
Bildutako litroak:                  20

ABENDUAK 5
Hurbildutako pertsonak:      12
Bildutako litroak:                  30

URTARRILAK 2
Hurbildutako pertsonak:        4
Bildutako litroak:                    3

Uraren kalitatea jokoan da

zerdi patsetan

Artikulu baten bidez
ezagutu zuen Goio
Martinek hizpide hartu

dugun kirol-jarduera hau. Car-
los Gonzalez, Goioren irakas-
leak, laupabost urtetan Usurbi-
len bizi izandu zen. Donostiako
Egia auzoan hasi zen entrena-
tzen eta harrez gero aikido-a
ezinbestekoa duela dio Goio
Martin gazteak. 

Nola definituko zenuke aiki-
do-a?

Aikido-a ez da soilik kirol-jar-
duera bat. Ez da konpetizioa
existitzen. “Arte marcial” horie-
takoa bat da baina gorputz-
ariketak lantzen ditugu batez
ere. Karatea eta judoa, berriz,
konpetiziora bideratuta
daude, irabaztea da helbu-
rua. Aikido-n, ordea, ez da
eraso kontzeptua existitzen.
Askatasun osoa dago mugi-
tzeko, ez daude judon edota
karaten dauden arauak. 

Baketsua da gainera. Ez
dago borrokarik, ez dago bio-
lentziarik.

Japoniatik dator, ezta?
Bai, judoa baino moder-

noagoa da. Morihei Ueshi-
ba maisuak sortu zuen XX.
mende hasieran. Arrakasta
handia izan zuen Japonian
eta orain jende asko identi-
fikatzen da aikido-arekin.
Dena den, gerora bere
semeak arautu zituen aitak
sortutako teknikak. 

Nolakoa da aikido saio
bat?

Klasea hasterakoan ohiko
agurra egin eta beroketa-
lanekin hasten gara. Gero
teknikak lantzen ditugu.
Judon, berriz, korri egin,
abdominalak eta antzeko-
ak lantzen dira. Teknika
aldetik, batez ere, defentsa-
mugimenduak lantzen ditugu:
aurkariaren energia jaso eta
bere kontra erabili. Ahalik eta
teknika baketsuena erabiltzen
saiatu behar duzu. Aurkaria
inmobilizatu baina ahalik eta
min gutxiena eginez. 

Zer da aikido-k eman dizu-
na?

Ziurtasuna, beste arte mar-
tzial guztiek bezalaxe.Eta
oreka, niretzat oso garrantzi-
tsua dena. Asko inplikatzen
zara, aikido-a ez da soilik gim-
nasiora joatea, bizitzari aurre
egiteko filosofia ere bada.

Defentsan oinarritzen da aikido-a.

Goio Martin: “Aikido-n ez da eraso
kontzeptua existitzen”

Euskal Herriko Sokatira Txapelketa
Abadiñok eskuratu zuen 

Sokatirak eman ditu
eman beharreko guz-
tiak. Usurbilen jokatu

ziren azken tiraldiak eta ber-
tan ez zen inolako ezusteko-
rik gertatu. Usurbilgo kirolde-
gian Euskal Herriko tiralari
onenak bildu ziren, 640 kilo-
tan gizonezkoak eta emaku-
meak 520 kilotan.

Gizonezkoak lau kategorie-
tan aritu ziren 560, 600, 640
eta 680 kilotan; eta Abadi-
ñok eskuratu zituen txapela
guztiak. Indarrean daude,
beraz, abadiñotarrak. Lesa-

kako Beti Gaztek
ere sekulako txa-
pelketa burutu
zuen. Hirugarren
Torrekolanda tal-
deak amaitu zuen,
laugarren Sokarri
eta azkena Auzo-
lan-Igeldo.

Emakumezkoe-
tan,  Badaiotz tal-
deak ez zuen aur-
karirik izan. Neska
talde arabarrak tiraldi bakar
bat bera ere galdu gabe
burutu zuen txapelketa osoa.

Segidan geratu ziren, Auzo-
lan-Igeldo eta Torrekolanda
taldeak, hurrenez hurren.

Abadiñok urte osoko lan ona berretsi zuen Usurbilen.

er diyo?

B E H E R A P E N A KB E H E R A P E N A KB E H E R A P E N A K
Gizon eta emakumezkoen
mod a ko a rrop a  guztia  hemen a urkituko duzu

Etxebeste kalea, 3- tlf. 943 36 11 06

San Esteban
Tlf.: 943 36 22 55

Loreak - Lore landareak

Lore sortak - Koroak

Euroaren txanda

Garbiñe Santa Cruz

❑❑  Kutxako langilea.
❑❑  30 urte.

Aspalditxo, 1869an, ongi etorri
beroa egin zitzaien garai har-
tako xentimoei. Urteen pode-

rioz, txanpon txiki hauen balioa eten-
gabe ahulduz joan bada ere, gure
arteko zahar gehientsuenak ez dira
gehiegi izutu aurtengo txanpon alda-
ketarekin. Izan ere, lehendik ere
ondotxo bereganatua baitzeukaten
pezetaren zentimoak erabiltzeko ohi-
tura. 

Horrela bada, esan daiteke guztion
eskura dagoela dagoeneko txanpon
berria eta eurorako urratsa ez dela
batere traumatikoa izan. Aldaketa
arrakastatsu hori, zalantzarik gabe,
DENOK eskainitako laguntza eta par-
taidetzari zor diogu. Horrexegatik,
lerro hauen bidez neure esker ona
helarazi nahi dizuet, izan ere, finan-
tza-etxeetan goizetik gau arteko or-
dutegi luzean jardun behar izan du-
gunontzat, ezinbestekoa izan baita
herritarrok eskaini diguzuen laguntza. 

Abenduaren 15ean ekin genion
dirua banatzeari; ahalegin horretan
Olentzero bera ere lankide izan
genuen etxeko txikienganako partike-
ta-lanetan. 

Egun batzuk geroxeago, berriz,
baliabide teknikoek asebideratu zigu-
ten, Urte Zahar gauez, billete berriak
ikusteko geneukan jakinmina. 

Eta horrela iritsi zitzaigun... hainbes-
teko irrikaz itxaron genuen urtarrilaren
2a. 

Egun horretatik aurrera, denok egin
behar izan genituen itxaronaldi luze-
ak, batzuek dirutan zeuzkaten peze-
tak aldatu nahi zituztelako, eta beste
batzuek, aldiz, kutxazainari euroak
eskatzen ausartzen ez zirelako. Eta
hor guztia gutxi balitz, ordainagiri eta
dokumentu asko pezetatan eta euro-
tan adierazita zeuden, diru-poltsek
gainezka egin zuten eta, gainera,
eguneroko lan-prozedura bikoiztu

beharrean aurkitu ginen. 

Gure bulegoak dirutza handia jarri
zuen kalean, baina diruaren aldaketa
prozesua dela eta, dendek eskaini
diguten lankidetza eskerga azpima-
rratu beharrean gara. Baliabideak
eskasak eta murritzak izan arren, herri-
ko merkatariek lan handia egin baitu-
te txanpon berria gizarteratzeko aha-
leginean.

133 urte igaro ondoren, etxeko itsu-
lapikoetan gordeta geneuzkan xoxa
guztiak euro bihurtu ditugu 33 egune-
ko epe laburrrean; alde batetik, den-
detan txartelekin ordaindu ahal izate-
ari eta, bestetik, dirua trukatzeko eza-
rritako sistema bizkorrari esker, ondo-
rio argia atera daiteke: gure erosketa
gehientsuenak eurotan ordaintzen
ditugu gaur egun. 

Ingurumari honetan, diru-trukean
atzeratuak zabiltzatenok jakizue dato-
rren otsailaren 28tik aurrera ezin izan-
go dituzuela erosketak pezetatan
ordaindu. Nolanahi ere, ekainaren
30a bitarteko epea izango dugu
denok pezeta zaharrak edozein ban-
ketxetan eurotara trukatu ahal izate-
ko.

Bakarka nahiz taldeka egindako
ahalegin handi honi esker, une hone-
tan Europako Batasunean moneta
bakarra daukagu zirkulazioan. Beraz,
Europan barrena bidaiatzeko ez
dugu, kasu gehienetan bederen,
beste inolako txanponik erosten ibili
beharrik izango. 

Hauxe izan da, ezbairik gabe, Euro-
pako Batasunak azken urteotako
bere ibilbidean eman duen pausorik
garrantzitsuenetarikoa. Europako
lurralde desberdinetako diru-mota
guztiak txanpon bakar batean biltze-
ko egitasmoa ekimen historiko itzela
izan da, eta denok izan gara, modu
batera zein bestera, aparteko gerta-
era horren lekuko eta protagonistak. 

ajerako
kondarrak

Lehiaketa

Denborapasak

Zer dago faltan edoZer dago faltan edo
zer soberan arzer soberan argazkigazki

honetan?honetan?

Asmatzaileen artean “Zubieta
mila urteko herria” liburua

zozketatuko dugu.

P A T R I
J A T E T X E A

MIKEL
IZAGIRRE

ELEKTRIZITATEA
Goiz Argi etxea, 37

Kalezar
Telf: 943 36 50 95

129. aleko erantzuna

Irabazlea

Mikel Alkorta 

Saria

Zumeta Jatetxean bi
pertsonentzako afaria

Aurreko zenbakiaren
erantzuna:

Zulogailua zen aurreko
zenbakian era desitxura-
tuan ageri zen argazkia. 

Letra-zoparen
emaitzak

Aurreko zenbakian honako letra-
zopa proposatu genizuen: herriko
hamar baserriren izenak topatzea.
“Urda” eta “Zelaihaundi” topatzea

lan zaila egingo zitzaizuen, izan
ere, bi akatsekin argitaratu

genuen letra-zopa. Akats hori argi-
tuta, hauxe zen bilatu beharreko
hitz-zerrenda: Urda, Zelaihaundi,
Artzabaleta, Gilisagasti, Etzabal,
Artxubita, Urtia, Urubra, Ermotegi

eta Labazaztrai.

Z   L   N   L A B A Z A Z T R A I A E   X M

A  M  A   I  Z  T   A U  E T   N  U   I E   R I T   X

R   B   I   A O   S   R S  T U   X  A   T A   T D U X

G   J  O   I E  S   T L Z X   N  G S O  Z N T E

E O  S   T Z Z  X I  A L   O A   A M  A U E T

K   R T   R N   E  U T B N   L   S  G I   B A R Z

E   R  M U R U   B   R A K   J I A T  A H Z  A

X  O   U  O A  N   I N   L E   X L  S T L I O E

M  M  A  A   T M   T Z  Z  L   E  I  I I E A A A

S   L N  S  O   E A B   Z I   Z  G   L M T L E D

N  N   U   X   T   U   G T  E   N   N   M   I M  A E L R
S   R   T  S   E   S  Z   I X   L   M  L G T   N  Z L U

genda

OTSAILAK 25 astelehena

MARTXOAK 4 astelehena

OTSAILAK 22 ostirala

OTSAILAK 26 asteartea

GGGG AAAA RRRR AAAA JJJJ EEEE AAAA KKKK

●●

✎✎

Euskal presoak Euskal Herriratzeko
eskatuz  Etxerat-en enkartelada
20.00etan, frontoi atzean.

OTSAILAK 24 igandea

●● Erroizpe elkarteak bazkide guztiei jaki-
narazi nahi die bilera orokorra otsailaren
24an egingo dela, ohiko orduan.

●● Euskal presoak Euskal Herriratzeko
eskatuz enkartelada arratsaldeko
20.00etan.

●● Torturak jasan izan dituzten usur-
bildarrek mozioa sartu zuten, Uda-
lak tortura salatu dezan. Plenoa,
arratsaldeko 19:30etan

●● Euskal presoak Euskal Herriratzeko
enkartelada 20.00etan.

MARTXOAK 7 osteguna

●● Jai-batzordeko bilera. Arratsalde-
ko 20:00etan pelno aretoan

Munalurran garaje bateko marra
salgai. Telf. 943 362424

✎✎ Motoak sartzeko lokala alokatzen
da. Gazteentzako txoko bat aloka-
tzen da. Telf. 656 759 583.

✎✎ Yamaha XJ 600 motoa daukat
salgai. 225.000 pezeta. Telf. 943
366222. 

✎✎ Garaje itxia salgai Etxealdian.
Interesatuak deitu 943 373185 tele-
fonora.

✎✎ Garaje itxia salgai Etxealdian. Inte-
resatuak deitu 943 373185 telefonora.

✎✎ Galtzaragaina elkartean bi garaje
itxi daude salgai. Inork nahi badu dei
dezala telefono zenbaki honetara:
943 360 273 (Javier).

✎✎ Garaje itxia salgai Etxe-zurian (herri
sarreran). Tarteko oina eta ate auto-
matikoak ditu. Prezio onean;
2.200.000 pzta. Telf: 687 40 62 09

✎✎ Usurbilen pisu bat osatzeko jende
bila nabil. Deitu 943 793147 edo
617788538 telefonoetara .

✎✎ Alokairuan dagoen pisua edo
apartamendua hartuko nuke. Telf.
943 364469

✎✎ Pisu bat dut salgai. Deitu 13.00etatik
15.00etara edo 20.00etatik aurrera
943 372983 telefonora (Mª Angeles)

✎✎ Neska bat eskaintzen da arra-
tsaldetan ordu pare batez haurrak
zaintzeko. Interesatuak deitu 943
366485 telefonora.

✎✎ Emakume bat eskaintzen da, goize-
ko 9:00etatik eta 14:00etara ostalari-
tza edo etxeko lanetarako, derrigo-
rrezkoa da gizarte segurantza. Intere-
satuak deitu 943 36 43 40 telefonora. 

✎✎ Emakume bat eskaintzen da astean
hiru egunetan, goizez lau edo bost
orduz lan egiteko. Interesatuak deitu
943 36 43 10. 

✎✎ Pertsona bat eskaintzen da etxeko
lanak egiteko, umeak zaintzeko
edota 3. adinako pertsonak zaintze-
ko. ITelf: 647 220 966. 

✎✎ Pertsona bat hartuko nuke arropak
garbitzeko apopilo bezala. Gela indi-
biduala. Interesatuak deitu 943 36 57
37 telefonora.

✎✎ Udarregi ikastolan eskola kiroleko
monitoreak behar dira. Deitu
943361216 edo 943370645 telefonoe-
tara.

✎✎ Neoprenozko traje bat dut salgai.
Rip Curl marka eta L taila. Prezio inte-
resgarria. Telf. 653728059.

✎✎ Edozein ohetarako balio duen era-
bili gabe dagoen trapezio bat salgai.
Deitu 943 835441 telefonora (Bego-
ña).

✎✎ Abenduaren 2an, igande goiza, jer-
tsea galdu nuen (urdina marra zurie-
kin). Norbaitek aurkitu badu deitu
mesedez 943 37 19 75 telefonora.
Gauez deitu.

✎✎ Belarritako bat galdu dut, urrezkoa
eta perlita bat du. Bilatzen duenak
deitu dezala 943 362 088 telefono
zenbakira. 

✎✎ Erloju bat ekarri dute Noaua!ra.
Beraz, norbaitek bere erlojua galdu
badu, etorri gure egoitzara, ea
hemen daukaguna den ikustera. 

☞

KIROL DEIAK

KIROL EMAITZAK

FUTBOLAFUTBOLA
Otsailak 23/ 24
Ostadar - Usurbil FT 
(Eskualdeko Maila, E)
Sto Tomas Lizeoa - Usurbil 
(Jubenilak, G)
La Salle Berrozpe -  Udarregi 
(Infantilak, G)

Martxoak 2/3
Aur Vitoria- Usurbil FT 
(Eskualdeko Maila, E)
Zumaiako- Usurbil FT 
(Jubenilak, G)
Udarregi - Alkartasuna Liz 
(Infantilak, G)

ESKUBALOIAESKUBALOIA
Otsailak 23/24

Usurbil KE -Am Zarautz (2. Nazionala, G)
Sestao - Usurbil KE (2. Nazional Maila, E)
Atsedena. (Jubenilak, G)

Martxoak 2/3
El Pilar -Usurbil KE (2. Nazional Maila, G)
Abance - Usurbil KE (2. Nazionala, E)
Atsedena. (Jubenilak, G)

ARETO-FUTBOLAARETO-FUTBOLA
Otsailak 23/24
Aiete - Txotx (2. MAILA, B - I)
Laskorain - Antxeta (2. MAILA, B - II)
Peio Arraindegia-Mikelson (2. Mail B, - II)
Aitzaga - Zestoa (Jubenilak, E)

Martxoak 2/3

Txotx - Larramendi A (2. MAILA, B - I)
San Benito - Aitzaga (Jubenilak, E)

ONDARONDARTZA-FUTBOLATZA-FUTBOLA
Otsailak 23/ 24

- Senior (G) - Kopa

Martxoak 2 eta 3
- Senior(G)-Kopa: Aginaga - Bar Esnaola

* G: Gizonezkoak / E: Emakumezkoak.

Otsailak 9/10

FUTBOLAFUTBOLA
Udarregi 3-La Salle San José 2 
(Infantilak G)

ESKUBALOIA ESKUBALOIA 
Aloña Mendi 24- Usurbil KE 22 
(2. Nazionala G)

ARETO-FUTBOLA ARETO-FUTBOLA 
Arditurri  3- Txotx 7
(2. MAILA B - I)
Antxeta 3- Lugaritz 8 
(2. MAILA B - II)
Ordizia 9- Peio Arrain. 6 
(2. MAILA B - II)



txeko berri
koadernatu 2001eko Noaua!k

Herritarrei deialdia

Zein dira eman beharreko pau-
soak?

✘ Hartu 2001. urteko Noaua! hama-
boskariaren ale guztiak (104-126) eta
aurkibidea eta joan zaitez Noaua! Kultur
elkartearen egoitzara, Laurokera edota
Lizardi liburudendara. Hor izango duzu
2001. urteko liburukiari dagokion azala.
Ondoren bi liburudenda horietako
batean koadernatzeko esan. 

✘ Noaua! Kultur Elkarteko bazkide
zaretenok azala doan izango duzue.
Bazkide ez zaretenok, berriz, azalarengatik
500 pezeta ordaindu beharko duzue.
Koadernatzea, bazkide eta bazkide ez
zaretenok berdin ordaindu behar duzue.

✘ Aleren bat falta bazaizue etorri gure
egoitzara; bazkideok doan eta, besteok
ale bakoitza 200 pezeta ordainduz.

Duela aste batzuk, galde-
tegi bat banatu genuen

aldizkarian. Hamaboskariaren
kalitatea hobetzea da gure
helburua, hau da, informazio-
aren eta irudiaren tratamen-
dua, edukia, diseinua... hobe-
tzea. Hori dela eta, datozen
hilabeteotan egin nahi ditu-
gun aldaketei begira, aldizka-
riari buruz duzuen iritzia jaso
nahi dugu. Horretarako, inkes-
ta hau prestatu dugu, zuen
proposamenak, iradokizunak
eta kritikak ezagutu asmoz. 

Guztion artean Noaua! dui-
nagoa eta hobeagoa argita-
ratu dezakegulakoan gaude,
herritar batzuen begiek gutxi
batzuen begiek baino gehia-
go ikusten dutelako. 

Eman ezazu zure
iritzia inkestan

▲

Udal fototekaren
e-maila. 

▲

▲
▲

104-126 zenbakiak

IrIreki atea Noaua! Kultureki atea Noaua! Kultur
Elkarteari eta egin zaitezElkarteari eta egin zaitez

bazkide!bazkide!

BAZKIDE TXARTELA
5000 pezeta urte osorako

Izena:
1.Abizena:
2.Abizena:
Helbidea:
Herria:
Tfnoa:
Kontu Korrontea (20 digito):

!!
H A M A B O S K A R I A

!!

Aspaldi bazabiltza bazkide egin nahian, edo
bazkide egin nahi duen norbait ezagutzen badu-
zu, Aitziber laster gerturatuko da zurera!

Momentu honetan 525
bazkidek osatzen dute
Noaua! Kultur Elkartea

fototeka_usurbil@euskalerria.org

Iradokizunen bat egin nahi
baduzu, edo zure iritzia eman
bidali helbide honetara.

Azken alean aipatu genuen
bezala, otsailaren 23an Kultura
Aholku Batzorde berezia izango
da, goizeko 11:00eta Udaletxe-
ko pleno-aretoan. 

Bertan herritarrek herriari buruz-
ko ikerlanak egin ahal izateko
gaiak proposatzeko aukera izan-
go dute. Era honetara, herrita-

rren iritziak eta aportazioak jaso-
tzeaz gain, bide emango digu
Usurbilgo herriari buruz egin dai-
tezkeen ikerlan-proiektu posible
guztiak zein diren jakin ahal iza-
teko. Horrela, zerrenda bat osa-
tuko litzateke, eta hurrengo urte-
etarako ere gaiak finkatuta
egongo lirateke. 



Egin txotx! Egin txotx! Herriko-tolare Herriko-tolare 

Sagardotegietan!Sagardotegietan!

Egin txotx! Egin txotx! Herriko-tolare Herriko-tolare 

Sagardotegietan!Sagardotegietan!

Zubieta,  Te l f ;  943 36 12 29
Eguerdietan irekita eta igandeetan itxita.

Egin txotx!

A G I N A G A
SAGARDOTEGIA

Urte guztian egunero 
irekita astelehenetan ezik

Telf: 943 36 67 10- 37 06 68
Aginaga

SAIZAR
SAGARDOTEGIA

Kalezar,  Te l f ;  943 36 22 28
Igande gauetan eta astelehen eguerdietan itxita.

Zubieta,  Tel f :  943 36 20 49

Egunero txotxeko sagardoa dastatzeko aukera


